
ABSTRAK

Fakulti Pertanian Lestari, Universiti Malaysia Sabah terletak di kawasan Pendidikan Hub di
Batu 10, Sandakan. Kawasan FPL yang luas dan terbuka tanpa kawasan teduhan
menyebabkan kawasan kampus ini mendapat cahaya matahari terik. Keadaan ini amat
menjejaskan kesihatan pelajar FPL yang kerap ke ladang untuk melakukan amali pertanian
terutamanya pada jam 2 petang sehingga 5 petang. Kajian ini disasarkan untuk merangka
pelan tindakan bagi keperluan membina struktur dan laluan berteduhan di kawasan FPL.
Pendekatan EcoCampus elemen diterapkan dalam rangka cadangan pembinaan ini.

Beberapa pendekatan lestari berdasarkan Best Management Practice (Pengurusan praktis
terbaik) dari beberapa institusi pendidikan telah dikenalpasti sebagai berpotensi untuk
menjadi elemen penting kepada pelan tindakan tersebut. Antaranya, bioswale, taman hujan,
tong hujan dan turapan terap air. 60 responden telah ditemuramah dan diminta untuk
menjawab set borang kaji selidik bagi membantu kadar responsif pelan tindakan tersebut
kepada keperluan sebenar pelajar di FPL. Inventori tapak juga telah dilaksanakan bersama
dengan kajian tingkah laku bagi membantu memenuhi objektif kajian.

Teknik pemetaan pula telah dipilih dan disertakan di dalam set borang kaji selidik untuk
memudahkan para pelajar memilih kawasan berpotensi untuk dibangunkan dengan struktur
dan laluan berteduh di FPL. Hasil kajian adalah struktur dan laluan berteduh juga turut

dibina bersama bioswale, traman hujan, panel suria, tumbuhan memanjat dan pokok natif
sebagai teduhan.



UMS SANDAKAN's BLUEPRINT FOR SHELTERS AND PATHS: a RESPONSIVE
LANDSCAPE DESIGN APPROACH

ABSTRACT

Faculty of Sustainable Agriculture, Universiti Malaysia Sabah is located at Educational Hub in
Batu 10, Sandakan. The campus has an open wide land without any shaded structure thus
makes it received strong sunlight everyday. This situation could affect the health of FSAS
student indirect! who always do agricultural activities in the farm at around 2.00 pm to 5.00
pm. This research aims to suggest a blueprint of shaded area and pavement that are

responsive to the environment. EcoCampus element approach is used in this research.

There are few approach to sustainable practices based on best management practice
(BMP) that are important element to this study and has been identified such as bioswale,
rain garden, rain barrel and permeable pavement. 60 respondents have been interviewed
and answered the questionnaire. The data collected is used to help the rate of blueprint
responsiveness towards the existing condition in FPL. Site inventory has been done together
with behavioural study to support the objective of this study.

Mapping is attached in the size of A3 paper in the questionnaire to help the respondents
to choose potential area to build the shaded area and pavement in FPL. The result of the

study shows shaded area and pavement are suggested to be build together with bioswale,
rain garden, solar panel, creeping plant and native plant as shaded.

BAB 1

PENDAHULUAN

1.1 Pengenalan

Malaysia terletak berhampiran garisan khatulistiwa yang sentiasa mengalami keadaan cuaca
panas dan lembap sepanjang tahun. Malaysia mengalami empat monsun peralihan iaitu
Monsun Barat Daya, Monsun Timur Laut dan dua monsun peralihan yang pendek. Pada
amnya, Malaysia mengalami suhu yang seragam, kelembapan yang tinggi dan hujan yang
banyak disebabkan sering mengalami keadaan langit yang berawan.

Kedudukan Malaysia dikelilingi laut antaranya Selat Melaka, Selat Tebrau, Laut Sulawesi,
Laut Sulu dan Laut China Selatan ternyata mempengaruhi iklim cuaca di Malaysia. Sandakan
yang terletak di pantai timur Sabah adalah berhampiran dengan Laut Sulu. Oleh itu, pada
bulan Mei hingga September, Monsun Barat Daya yang membawa angin dari arah barat daya
dengan kelajuan angin lemah iaitu 15 knot (Jabatan Meteorologi Malaysia, 2015)
mengakibatkan Sandakan akan menerima cahaya matahari yang terik dan kurang menerima
hujan. Pada bulan November hingga Mac pula, Sandakan akan mengalami Monsun Timur
Laut. Angin bertiup dari arah timur atau timur laut dengan kelajuan antara 10, 20 sehingga
30 knot atau lebih (Jabatan Meteorologi Malaysia, 2015). Pada musim ini, Sandakan akan
kerap menerima hujan yang sangat lebat. Walau bagaimanapun, pada fasa akhir Monsun
Timur Laut, negara mengalami keadaan cuaca panas dan kering yang sangat ekstrem
sepanjang bulan Februari hingga Mac. Ini disebabkan sistem cuaca tropika yang telah
berubah dari timur Negara ke Barat Laut Pasifik. Ini dibuktikan dengan rekod yang diterima
Stesen Meteorologi Utama di Malaysia yang mencatat bacaan suhu tinggi pada bulan Mac



dengan kadar sejatan yang dicatatkan tinggi melebihi purata.

Fenomena unik keadaan iklim di Malaysia ini menjadi salah satu perkara yang perlu
dititikberatkan dalam mereka bentuk fasiliti landskap di negara ini. Antara pergerakan dan
konsep yang menitikberatkan iklim adalah landskap bandar (urban landscape). Landskap
bandar memberi fokus pada elemen kehijauan dan menjadi konsep yang menitik beratkan
alam sekitar demi masa hadapan. Menurut Vergunov (2010) landskap bandar menjadi kayu
ukur kepadatan penduduk di sesuatu tempat disebabkan penerapan elemen struktur hijau
untuk mengurangkan masalah pencemaran. Landskap bandar menjadi trend masa kini
disebabkan penggunaan karakter flora dan fauna dalam landskap, memperbaiki
keseimbangan imigrasi biotik dan tahap kepupusan, serta mengurangkan pencemaran alam
sekitar yang semakin meningkat (John et a/., 2008). Konsep struktur hijau yang diggunakan
dalam landskap bandar adalah satu perancangan entiti (Sandstrom, 2002). Elemen yang
terdapat dalam struktur hijau ini adalah pemeliharaan dan mempertingkatkan kepelbagaian
dalam ekosistem seperti habitat, spesis dan genetik (Tzoulas et a/,, 2007).

1.2 Pernyataan Masalah Dan Justifikasi

Kajian ini dijalankan untuk memberi idea tentang laluan bersama teduhan dan pembinaan
struktur teduhan di kawasan FPL. Kawasan laluan ini dapat menghubungkan antara satu
tempat ke tempat yang lain dalam kampus terutama ke kawasan ladang kerana pelajar
kerap melakukan amali di plot-plot tersebut. Pembelajaran di FPL terbahagi kepada
pembelajaran dalam kelas (teori) dan pembelajaran di luar kelas (praktikal). Kebanyakan
praktikal yang dijalankan adalah berdasarkan *#ands-orf di ladang dan pelajar perlu berjalan
kaki dari kolej kediaman ke makmal ladang yang terietak sejauh 500m ke atas. Bukan sahaja
faktor jarak perjalanan yang jauh tetapi pelajar juga perlu berjalan ketika matahari sedang

terk pada jam 2 petang. Ketiadaan laluan yang mempunyai teduhan menyukarkan
pergerakan pelajar dari asrama ke ladang.

Selain daripada kekurangan laluan berteduh, ketiadaan tempat atau struktur untuk
berteduh juga menyukarkan pelajar untuk berehat ketika melakukan kerja-kerja di ladang.
Bagi pelajar yang mengambil kursus Asas Keusahawanan Tani (AKT) pula, pelajar akan



berada di plot masing-masing dari jam 6 pagi hingga 2 petang untuk melakukan kerja-kerja
penanaman. Pada hujung tahun juga, Sandakan akan menerima jumlah hujan yang lebih
banyak dari biasa disebabkan berlaku perubahan monsun dan terjadinya Monsun Timur Laut.
Sekiranya berlaku perubahan cuaca secara mendadak, pelajar tiada tempat untuk
berlindung dari hujan lebat yang kadangkala datang berserta kilat dan petir. Perkara ini
merupakan realiti yang perlu dilalui pelajar setiap hari.

Selain daripada faktor perubahan cuaca yang mendadak di Sandakan terutamanya FPL,
pelancaran inisiatif EcoCampus sebagai satu pelan tindakan dalam merangka
program-program berkonsepkan kelestarian di UMS turut menjadi justifikasi kepada kajian
rangka tindakan (b/lueprint) ini. Prinsip-prinsip yang menjadi asas kepada EcoCampus ini
ialah inovasi, relevant dan lestari selari dengan pelan yang dirangka di Persidangan Sedunia
Rio +2.0. Penerapan nilai-nilai seperti pembangunan mampan, perlindungan ekologi,
pengawasan alam sekitar, pemuliharaan sumber dan keserasian alam sekitar adalah
tonggak kepada Pelan Tindakan EcoCampus. Oleh itu, kajian ini di harapkan dapat menjadi

contoh bagaimana nilai-nilai EcoCampus dapat di terapkan dalam sesebuah kampus.

Sebagai sebuah bandar di Pantai Timur Sabah, Sandakan menerima cahaya matahari
sebanyak 12 jam sehari terutamanya pada musim kemarau. Pancaran cahaya matahari
beserta sinaran ultra violet (UV) boleh memberi kesan negatif kepada kesihatan pelajar.
Oleh itu, pelajar yang berterusan terkena cahaya matahari ketika waktu puncak iaitu dari
jam 10 pagi sehingga jam 3 petang menghadapi risiko yang lebih tinggi terdedah kepada
strok haba. Strok haba adalah keadaan dimana pesakit terdedah dengan suhu tinggi dan
suhu badan meningkat melebihi 40.5°C iaitu lebih dari paras normal 37°C (Ahmad
Mahyuddin, 2013). Strok haba akan menyebabkan pesakit mengeluarkan peluh dengan
banyak sehingga kekurangan air dalam badan dan seterusnya membawa kepada dehidrasi,
sawan dan kerosakan otak dan organ dalam badan (Berita Harian, 2013). Oleh yang
demikian, keperluan untuk menjalankan kajian ini adalah penting bagi membolehkan
kehidupan yang lebih kondusif dan sihat kepada pelajar. Menurut Tzoulas (2007), fungsi

ekologi dan ekosistem yang menerapkan struktur hijau dapat menyumbang kepada
. ekosistem yang sejahtera dan meningkatkan tahap kesihatan manusia.



1.3 Persoalan Kajian

1. Bagaimanakah persekitaran dan landskap di Fakulti Pertanian Lestari?

2. Apakah elemen yang perlu diterapkan dalam membina laluan berteduh di Fakulti
Pertanian Lestari?

3. Apakah elemen yang diperlukan dalam membina struktur teduhan di Fakulti Pertanian
Lestari?

4, Bagaimanakah hasil kajian di dokumentasikan?

1.4 Objektif Kajian

1. Menilai keadaan persekitaran dan landskap di Fakulti Pertanian Lestari
2. Menilai elemen yang perlu diterapkan dalam membina laluan teduhan di Fakulti Pertanian
Lestari

3. Menilai elemen yang perlu diterapkan dalam membina struktur teduhan di Fakulti
Pertanian Lestari

4. Menyediakan cadangan lukisan rekabentuk laluan teduhan dan struktur teduhan di Fakulti
Pertanian Lestari



BAB 2

KAJIAN LITERASI

2.1 Pengenalan

Universiti Malaysia Sabah (UMS) adalah institusi awam yang ke-9 ditubuhkan di Malaysia
pada 24 November 1994. Penyelidikan merupakan teras utama UMS dalam melahirkan
pelajar yang mampu bersaing di peringkat antarabangsa. Menurut Naib Cancelor UMS Prof
Datuk Dr Mohd Harun Abdullah, UMS disifatkan sebagai inovatif, relevan dan lestari kerana
beliau yakin UMS akan memperkenalkan sesuatu idea yang baru serta berbeza dengan
mengambil berat pelbagai cabaran masa hadapan seperti kepentingan pendidikan landskap,

keutamaan penyelidikan dan pengiktirafan antarabangsa sebagai satu kuasa paradigma
kelestarian (Universiti Malaysia Sabah, 2015).

Fakulti Pertanian Lestari (FPL) merupakan antara 10 buah fakulti dibawah UMS. FPL
terletak di Hub Pendidikan Sandakan dan merupakan fakulti yang baru ditubuhkan pada 4
Mei 2006. FPL amat menggalakkan penyelidikan dan pembangunan mampan dalam
pertanian. Hampir keseluruhan tanah di FPL telah dirangka pelan pembangunannya. Setiap
plot telah ditentukan jenis pembangunan pertanian antaranya plot tanaman, plot minuman,
plot ternakan dan plot pomologi. Setiap pembangunan ini diharapkan untuk memberi
pendedahan dan menggalakkan pelajar dalam menceburi bidang penyelidikan dan
pembangunan pertanian di Malaysia. FPL selaku sebuah institusi yang menjunjung idea
pembangunan pertanian mampan seringkali menerima bilangan pelawat yang tinggi. Oleh

itu, imej dan persekitaran FPL perlulah di titik beratkan untuk memberi tanggapan yang baik
pada pelawat.



2.2 Blueprintdan Kepentingannya

Kamus Dewan Bahasa dan Pustaka mendefinisikan b/ueprint sebagai rangka tindakan yang
konkrit. Jurutera menggunakan blueprint untuk mendokumentasi pelan mereka dengan
lebih tepat kerana teknik grafik tersebut dapat menunjukkan visual maklumat yang
terperinci untuk pengesahan, pelaksanaan dan penyelenggaraan. Blueprint juga bermaksud
satu salinan putih fotografi berlatar belakangkan warna biru yang digunakan untuk melukis
peta, lukisan mekanikal dan pelan arkitek (Hurt, 2010). Ia turut didefinisikan sebagai satu

rangka tindakan, strategi dan perancangan utama, dan definisi ini yang telah digunapakai
untu kajian ini.

2.3 Struktur Teduhan

Struktur teduhan adalah struktur berbumbung yang diperbuat daripada bahan pelindung
dan digunakan untuk berlindung sebagai contoh rumah, pondok dan khemah (AAD Shade
Structure,2007). Kadangkala, keperluan untuk berteduh lebih diutamakan daripada
keperluan untuk makanan dan air. Ini disebabkan, tempat berteduh ini yang memberi
perlindungan dari panas, hujan, angin kencang dan haiwan berbahaya. Sesuatu tempat

berteduh perlulah lebih besar dari saiz badan manusia dan kecil untuk melindungi haba
badan terutama ketika musim sejuk.

Dalam konteks kajian, struktur teduhan bagi FPL adalah struktur yang memberi tempat
untuk berehat dan berlindung dari terik matahari, guruh, kilat dan hujan lebat. Pelajar
memerlukan tempat perteduhan untuk berehat dari cuaca buruk bagi mengelakkan perkara
buruk yang tidak diduga akibat fenomen alam tersebut. Kawasan kampus FPL adalah
kawasan terbuka dan merupakan kawasan yang paling kerap dikunjungi pelajar. Walau

bagaimanapun, infrastruktur teduhan tidak disediakan kepada pelajar untuk berlindung dan
beristirehat setelah penat bekerja di ladang.

